
PROGRESO



Idano (mayo). — Lernez la L. I. (rezumo di la gramatiko). — Pri absteno e vejetarismo, da Dro Moiser, So 
Pfaundler adjuntas ica prudenta konsilo, ke on devas solidarigar nia linguo kun nula aparta tendenco o doktrino. — Raporto pri l’ Uniono de l’ Amiki de la L. I. (prizentita a la Mondala kongreso di l’internaciona asocii en Bruxelles). — Prof. W. Ostwald ed Esperanto. — Uniono « Parko por naturprotekto », en Stuttgart ; advoko a la fondo di parki por naturprotekto (en Germanio ed Austrio). — Nia movado. — Literaturala parto : La zorgo e la morto, da 
Kovacic. — Pri la evidenteso di la interna percepto, da 
Descartes, trad. 
Kielhauser. — La historyo di la tremulo, da Do 
Hermann. — Malbona spozo esas preferinda kam nula, legendo, da J. 
de Ljustina. — La cigno e la alaudo, da 
Janotta. — Respektez la naturo, da H. 
Knecht. — Matematikala amuzo, da 
Knecht. — Bibliografio. Anunci.



The Internationalist (aprilo-mayo), elegante imprimita, facas granda honoro a nia Usonana amiki, anke per sa kontenajo. — La Decido di la Delegitaro, da W. 
Nichols ; la Esperantisti aprobis l’entraprezo di la Delegitaro ; multi de li esis membri di la Delegitaro, li mem partoprenis la labori e decidi di sa Komitato. Nultempe (ante la decido) li rekuzis sa judiko ed autoritato. Li havas do nula motivo rifuzar la reformi, quin lia chefi ipsa votis, do judikis necesa ; ankore min « misprizentar la personi e la fakti », segun l’expreso di So Jespersen. On ne povas esperar linguala uniono inter Esp. e Ido ; sed esas certa, ke la max bona linguo fine venkos. — Facila lekto-lecioni en Ido, da O. H. 
Mayer, kun vortareto e gramatikal observi (tre bone kompozita). — La problemo di Internaciona Linguo, da B. 
Mackensen : pro quo la angla ne esas apta por ta rolo (extraktajo ek la propagala broshuro da la sam autoro, quan ni rekomendas a nia anglolingua samideani). — Recenso di l’ Internaciona Matematikal Lexiko da 
Couturat ; on citas extraktajo de la kinlingua lexiko e de l’alfabetal indexo. On montras, quante utila esas la sistemo di la gramatikal finali, por igar la texto divinebla ye unesma vido da la profani,… t. e. da la tota mondo. — Kiropraktiko, da Dro C. S. 
Pearson. — La litero K en L. I. da S. E. 
Bond ; l’autoro explikas, ke la litero existis primitive en la latina (kalendae) e malaparis nur pro acidento : maljusta substituco di C (= G), quan on devis vicigar suafoye per G. « Do K esas l’ originala litero por la sono k… Ol esas la max bona litero por ta sono, pro ke ol havas nul altra sono ». Tre bona refuto di la postuli di l’amatori di latina o romanala lingui : « Nia linguo ne esas por la latinidi sola, sed por la mondo ». Brave ! — Kremaco, segun pastoro Johnson. — Alegorio, da 
Beauchemin. — Urbo Washington (komparenda texto en Esp. e Ido). — Nia Letro-buxo : letri da O.

